
SUĠĠERIMENTI

Il-Kumitat għall-Iżvilupp Reġjonali jistieden lill-Kumitat għall-Impjiegi u l-Affarijiet Soċjali, 
bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 
riżoluzzjoni tiegħu:

1. Jinsab imħasseb dwar il-livell ta’ qgħad fost iż-żgħażagħ u speċjalment l-assimetriji kbar 
li jeżistu fost l-Istati Membri (ir-rati jvarjaw bejn inqas minn 15% sa ‘l fuq minn 55%) kif 
ukoll l-għadd ta’ żgħażagħ mingħajr livell xieraq ta’ edukazzzjoni jew taħriġ (14-il miljun 
persuna b’età ta’ bejn 15 u 30 sena ma jistudjawx, ma jaħdmux u mhu qed isegwu ebda tip 
ta’ taħriġ). Dan jipperikola l-proġett Ewropew innifsu, jhedded l-iżvilupp ekonomiku u l-
fattibilità ta’ Ewropa magħquda fil-kwalità tal-ħajja u l-kundizzjonijiet tax-xogħol tagħha, 
kif ukoll il-koeżjoni ekonomika, soċjali u territorjali tar-reġjuni tal-Unjoni, kif prevista fl-
Artikolu 174 TFUE;

2. Jisħaq li minkejja li l-istimular tal-attività ekonomika hu prerekwiżit għas-sejba ta’ 
soluzzjoni li tinvolvi l-ħolqien ta’ impjiegi sostenibbli u dejjiema, din is-sitwazzjoni hija 
kkawżata minn kwistjonijiet strutturali li jirriżultaw mill-politika tal-edukazzjoni u t-taħriġ 
li jeħtieġ li jitranġaw, billi tittejjeb l-inserzjoni reġjonali biex ikun promoss l-użu ta’ 
strateġiji aktar effiċjenti għat-tranżizzjoni għal ħajja aktar attiva (b’rabta qawwija bejn l-
iskola u x-xogħol) u l-ħolqien ta’ mogħdijiet tal-karrieri aktar siguri;

3. Jemmen li, jekk hu previst li kull sena 15 % tal-impjiegi jintilfu filwaqt li jinħoloq l-istess 
ammont ta’ impjiegi ġodda, jeħtieġ li noħolqu approċċ globali li jkun jista’ jantiċipa l-
bidla bħala parti minn politika tal-impjiegi verament effettiva, u għaldaqstant huwa 
essenzjali li jinħolqu politiki tal-kwalifiki li jkunu jistgħu jippromwovu b’mod effettiv l-
adattament tal-ħiliet, mill-bidu sal-aħħar, għall-ħtiġijiet tan-negozju u tal-impriżi fir-
reġjuni kollha tal-UE;

4. Iħeġġeġ lill-Istati Membri u lill-awtoritajiet reġjonali u lokali jiżguraw aktar effikaċja fil-
politiki edukattivi u tal-impjiegi, li għandhom ikunu msejsa fuq 3 punti ewlenin: approċċ 
li jħares ’il quddiem, biex ikunu jistgħu jiġu antiċipati aħjar il-bidliet fis-suq tax-xogħol u 
b’hekk jinħolqu r-rabtiet meħtieġa bejn is-suq tax-xogħol u l-edukazzjoni u t-taħriġ;  
involviment akbar min-naħa tal-partijiet konċernati kollha; approċċ reġjonali li jagħti lok 
għall-ħolqien ta’ mekkaniżmi li jidentifikaw aħjar il-problemi, itejjeb it-teħid tad-
deċiżjonijiet u jipprovdi stampa ċara tal-ħtiġijiet tat-taħriġ;

5. Jitlob li tittieħed azzjoni konġunta mill-Fondi Ewropej, b’mod partikolari l-istrumenti tal-
politika ta’ koeżjoni, il-FEŻ u l-FEŻR, b’rispons għal din il-problema allarmanti;

6. Jilqa’ t-tħabbir min-naħa tal-Kummissjoni ta’ pakkett ta’ miżuri kontra l-qgħad fost iż-
żgħażagħ sa Ġunju 2013 li wara l-"Inizjattiva għall-Impjieg taż-Żgħażagħ" u fuq kollox il-
“Garanzija għaż-Żgħażagħ”, u fl-ambitu tal-Istrateġija UE-2020, joffri soluzzjonijiet li 
jħeġġu l-ħolqien ta’ impjiegi sostenibbli, inaqqsu l-prekarjetà, isaħħu l-programmi tal-
mobilità fi ħdan l-UE u jinkoraġġixxu aktar kooperazzjoni interreġjonali, fl-ambitu ta’ 
pjan direzzjonali għall-futur ta’ unjoni ekonomika u monetarja b’aktar koeżjoni 
ekonomika, soċjali u territorjali. 

